84

BLACKIE
Ta’ A. CREMONA

KIEN U tliet ahwa bniet ; minn dejjem ihobbu l-qtates. Wahda
Rozina, ta’ xi hames snin, l-ohra Delina, ta’ tmnien snin, u
l-kbira Tessie ta’ ghaxar snin. L-akftar ghors taghhom meta
l-gattusa l-bajda mnaqqxa bl-iswed kien ikollha l-frieh fkaxxa
ta’ l-injam bit-tiben f’rokna ta’ taht it-tarag tal-kantina tad-dar
fejn kellhom il-kéina u kamra ta’ l-ikel imdawlin b’Zzewg spralli-
jiet kbar fuq il-bankina tat-triq. :

Nies it-tfal, missierhom, Feli¢, u ommhom, Guza, u Fredu
huhom ta’ xi tnax-il sena, kienu jogqoghdu {'wahda mid-djar fit-
trufijiet ta’ Bormla magenb is-swar fl-inhawi tat-triq 1i faghti
ghall-Hawli bejn il-fortini tas-Salvatur u t-triq 1i taghti ghal
Haz-Zabbar.

Rozina, l-ewwel wahda, imbaghad ohtha Delina, kienu
jkunu minn ta’ l-ewwel, 1i malli jqumu mis-sodda jmorru jit-
tawlu dawk il-frieh tal-qattusa 1i jkunu ghadhom kif twieldu ewl
il-lejl, u jitghaxxqu bihom, ighodduhém u jaghmlu ghors, u
jigru ghand ommhom u jaghtuha l-bxara 1i l-qattusa ghandha
erbat ifrieh u x'lewn huma. Gejjin u sejrin jittawlu, wahda
tghid i joghgobha l-abjad imnaqgax bl-iswed, 1-ohra l-ahmar u
l-ohra l-iswed tuta; ir-raba’ wiehed lewnu bebbuxi, dagsxejn
imghaxxex, mohbi taht sider ommu, ma thajjar hadd minnhom
titfa’ ghajnejh fuqu.

Rozina l-iktar 1i kellha ghal qalbha l-iswed; mhux hlief
tmur tmissu ; hutha mill-banda 1-ohra erhilhom imellsu liz-zewgt
ifrieh l-ohra, filwaqt i l-omm, flok ma kienet tgajjem sufha,
u taghmel wiéé ta’ tigra, li kieku kienu xi wéuh godda, kienet
twaqqaf il-harsa taghha fughom u f’ghajnejha turi li qieghda
tiehu pjacir b’dik il-kumpannija ta’ tfal li donnhom gew jifir-
hulha ; fil-harsa ta’ ghajnejha kellha bhal tbissima, izda meta
mbaghad xi wahda minnhom kienet tahbat tehdilha xi wiehed
mill-frieh minn taht sidirha biex tarah sewwa, l-omm ghalkemm
ma kenitx issemma’ xi tgergira ¢kejkna biex bhallikieku twissiha
1i tkun dagsxejn wahda iZjed prudenti.

Hekk trabbew ghal xi Zmien dawn il-frieh tal-qattusa
I-bajda mnaqqxa bl-iswed fost iz-zeghil ta’ dawk it-tfal bniet li
kienu jiehdu gost, min jagbad wiehed u ZZommu f’hogorha, u
min jagbad l-iehor u terhih fl-art biex imbaghad tarah jitkarkar

ma’ l-art ifittex ’l ommu, u din taraha tqum minn gol-kaxxa u
tmur koltha hniena u tagbdu b’geddumha u minn dahru a ggorru
lejn il-bejta.

Malli tfarfru u snienhom setghu jgerrmu xi xewka ta’ huta
u l-istonku taghhom seta’ jgerraghha, l-ahwa bniet erhilhom
izogquhiom u jdewquhom 111111 ikel taghhom, sahansitra, xi helws,
li I-imnieher ta’ dawk l-imsejkna qtates kont tarah jitwarrab

minnha malli xi hadd mit-tfal iressqilhom dak ix-xorta ta’ ikel
ma’ fommhom.

Izda malli bdew ihossu l-hena ta’ dik il-hajja hekk tajba u
hanina, u bdew ukoll jidraw dak iz-zeghil, u dak l-ikel, barra
minn dak li kienet taghtihom ommhom, dawn [-imsejknin sefghu
{’dagga wahda ltiema. Ommhom bdiet thallihom °’l hawn u 'l
hinn wehidhom u tfittex il-berah tat-triq u s-swar ta’ l-inhawi;
meta hin bla waqt sabet il-mewt taghha taht ir-roti ta’ trakik
1i kien ghaddej filwaqt i kienet qieghda f'nofs it-triq tgerremn
ras ta’ huta li sabet qalb iz-zibel mal-hitan tas-sur fejn in-nies
kienet tbattal il-landa taz-zibel.

I¢-¢kejknin, iltiema mill-omm, wara xi zmien habtu jit-
mantru, ghalkemm dejjem sabu lil dawk il-hbieb Ii kienu jdurn
bihom u jzoqquhom. 1zda $tnejn minn dawk it-tfal bniet, Delina
u Tessie, li kienet l-akbar fost it-tlett ibniet, sabu biex jedhew
ma’ hbiebhom ta’ l-iskola, jew bniet ohra girien taghhom, u ftit
ftit, bdew jitbieghdu minnhom u jhalluhom jinghu wehidhom.
Xi whud mill-girien thajru jrabbuhom huma, u, hekk, bil-kun-
sens ta’ Delina u Tessie, tnejn minnhom marru {’idejn ohrajn n
taht saqaf iehor; it-tielet, il-bebbuxi, haditu Mari tal-bajd i
riditu, ghax minn ghajnejh ratu li hu sajjied u fuq ruhu, u riedet
iddarrih jagbad il-grieden 1i bihom I-mandra taghha kienet
mizghuda. L-iswed baqa’ f’idejn iz-zghira fost l-ahwa : Rozina,
1i ma riditx tinfired minnu, il-qattus 1-Iswed 1i Rozina kienet
tatu I-isem ta’ Blackie. B’hekk, dejjem {'hogor sidtu, Blackie
ma tantx hass il-firda t'ommu u ta’ hutu,

Rozina msa kenitx togghod id-dar minghajru. Malli tigi mill-
iskola, tixhet il-bagalje tal-kotba fuq siggu, u erhilha tfittex lil
Blackie u zzommu f’hogorha. I1-Blackie, mill-banda 1-ohira, maz-
Zmien dara kull rokna tad-dar, idur u jgharrex ’1 hawn u ’] hinn.
Jigri wara xi dudu 11 jkun lemah sejjer f’xi togba biex jilhqu,
jixxabbat ma’ sieq ta’ siggu biex jitla’ fuq il-mejda fejn omm
Rozina tkun qieghda tnaddaf il-hut ghall-qali jew tqatta’ «xi

laham ghat-tisjir, u ghalhekk hogor Rozina ma kienx ikun dej-
jem il-hena tieghu.

Sabiex dejjem izzommu hdejha u ma jaharbilbhiex kultant
kont tara 11l Rozina tfittex 11 ggaghal lill-habib taghha jedha -
b’xi haga li tghodd ghal gostih. Kienet ghalhekk torbotiu ma’
spaga xi gugarell milli kellha, ghamla ta’ fekruna jew gurdien,
biex tarah jigri warajh malli ¢éagalqu v tkaxru ma’ l-art, jew

~ tixhetlu xi bo¢éa ma’ l-art, biex tarah jigri \Vam} 1 u jilghab

biha b’dufrejh.

Ghal filghaxija ma kenitx tidhol fis-sodda qabel ma tqieghdu
hdejha, filwaqt 11 hu kien ifittex i jidhol taht il-ghata ghas-shana
u jonghos b’dik it-tgergira ta’ frun frun. Tz-zeghil ta’ Rozina u
d-drawwa 1i dejjem tridu maghha, lill-qattus, xi mindaqqiet kienu
jdejquh ; imma Rozina ma setghetx tifhimha 1i l-qattus, malli
jibda jitfarfar, ma jibqax dak il-habib ta’ rabta kif wiehed jista’
jahseb li hu—dejjem lesi biex jaghmel dak 1i trid int u jaqdi
l-kapricci tieghek. Tarah ghalhekk, li malli jisma’ hoss ta’ plait
jagbez minn fuq hogor Rozina biex jara jlaggatx xi haga li
tghodd ghal zaqqu. Isse] ahlu lanqas l-icken widen ma ]aumll\
Fil-ghodu, malli jisma’ jinfetah xi bieb 1i jaghti ghat-tarag tigih
ix-xewqa li jitla’ fuq, minn hemm isib it-tarag tal-bejt, u, jekk
jinzertah miftuh, jagbez ghal fuq it-fromba tat-tarag minn fejn
jaghti harsa lejn il-bjut tad-djar ta’ tahtu u jiftah imnifsejh jit-
ghaxxaq b’dik id-dehra tal-berah u bl-arja friska 1i thennih. 17
Rozina tfittxu. Imma 1-Blackie, li issa lahaq kibrilha, kien

‘wasal ukoll f’dak iz-Zmien ta’ hajtu li jurik 1i ma jrid jaf bl-ebda

rabta man-nies li maghhom trabba u maghhom issa ged ighix:
B’danakollu, huwa ma jithieghedx u lanqas ma jitlag minn dik
id-dar, u dejjem isib x’jigbdu u jzommu marbut maghha- -
L-iktar waqt l-ikel fil-kéina fejn Rozina tlestilu l-plattin ta’ l-ikel .
xewl tal-hut, ftiet tal-hobz bis-sugu tal-laham. Tarah xi min-
daqqiet idum il-granet imrekken fejn omm Rozina meta din
tkun gieghda traqqa’ xi hwejjeg jew thit. Lil Rozina gew wan-
tiet li ma baqax ifittixha ; sar izjed ihobb joqghod fuq il-fuklar
magenb. il-kuéinieri fis-shana, l-iktar fix-xitwa, milli £hogor
Rozina. Blackie mhux bhall-klieb, izda bhall-qtates 1-ohra, dak li
jaghmel mhux biex joghgob lil suitu imma biex ]oghﬂob lilu
nnifsu, u ghall-kapri¢éi tieghu ; nghidu ahna, tarah imur £hogor
Rozina meta din ma ]kollhlex hsmbu izda mbaghad qajla tarah
jekk din tmur tfittxu biex tpoggih hde]ha jew traqgdu fejnha. T
jekk jirnexxilha tagbdun u zzommu, Blackie jaghmel ta’ bilruhu

li qaghad mans u jaghlaq ghajnejh, izda malli jhoss 1i sidtu:
rhietu minn idejha, pluff, jagbez gabza minn hogorha u ma ta-
rahx izjed b’ghajnejha. : ‘ »
Fejn hu Blackie? Telaq jigri, ra l-bieb ta’ barra miftub u
ghab ifittex il-kumpannija ta’ qtates ohra fuq is-swar,
Hag’ohra 1i forsi Rozina ma setghetx tifhem fid-drawwiet |
ta’ Blackie hija n-nuqqas ta’ interess li jiehu l-habib taghha
’dak 1i jigri fid-dar. Jigri x’jigri, jinkiser platt, iwagga’ xi hadd
mit-tfal ghax waqa’, 1ibki Rozina ghax tilfet il-dabra tad-déheb"
1i qalghet strina minn ghand il-parrina, jew ghax ghajtet maghha
l-mama, jokrob xi hadd fis-sodda bl-ugigh ta’ ras, ghaddejjin
l-ajruplani b’hoss li jwerwer, ghagha ta’ nies ghax ghaddejjin
kmieni bl-Irxoxt, Blackie mimdud jixxahxah fuq is-sodda jew
fejn xi kitla bil-mishun fuq il-fuklari, jibqa’ bla ma jitharrek,
rieqed kien u rieqed jibga'. Ghalhekk mhux l-ewwel darba Ii

Rozina kienet tmur iééaqalqu u tiehdu fejnha, ukoll meta marida

biex tedha bih, u Blackie, bis-sabar kollu, jiftah bil-kemm ghaj-
nejh u juriha li ma tantx joghgbu min itelliflu n-naghsa helwa
tieghu. - . L
- Hija haga maghrufa 1i l-qattus iktar hu migbud lejn id-dar
fejn trabba milli lejn in-nies i jkunu rabbewh jew 1i jghammar
maghhom, u jekk jigri i dawk in-nies jitilqu minn dik id-dar,
u jehduh maghhom, mhux l-ewwel darba li jerga’ jfittex imur.
fid-dar 1i fiba trabba. Hemmhekk daru fejn lahaq trabba u dara.
jghix. Id-drawwiet tieghu juruk li huwa ma jaf bl-ebda dar ohra,
dik biss li hija ghal qalbu. Huwa 1i iktarx ghandu gibda lejha’
iktar min-nies li jghammru fiha, u li fiha jrid jibga’ jghix, donnu
jrid jurik I dik id-dar hija tieghu kollha kemm hi iktar milli hi
ta’ sidha, bil-jedd li jgawdiha u jghammar fiha kollha kemm hi,
mill-kantina sa fugnett: kuall kamra u rokna li fiha d-dar, sa fil-
gnien fejn tarah jixxabbat ma’ kull sigra, mal-kannizzati u,
mal-hitan ta’ bejn il-gonna — f’kull naha fejn bil-kemm jista’
jitla’, sa fuq it-turretta ta’ l-oghla bejt, fuq l-ahhar gebla tal-
kantuniera, tat-terrazzin, u jekk hemm isib wisa’ bizzejjed biex
jigbor l-erba’ sagajn taht sidru, jogghodlok bi kwietu hemmheklk,
ukoll fl-iktar quécata perikuluza biex jurik i huwa ghandu I-lala,
li jiggerra u jpogéi fejn irid hu u joghgbu, u li hu s-sid tad-dar,
bl-inhawi kollha taghha! , , o
Ghalhekk il-qattus jaraha bi kbira li jinfired kif gieb u lahaq’
minn, dar torbitu. Jekk in-nies li ghammru fiha, mument jew
iehor jitilqu ftit ihabbel rasu, hu jibgqa’ ma’ min wara jidhol

flokhom, u jekk ifettillu jmur {’xi dar ohra fil-qrib, tarah jibga
hemm ghax isib li ’dak il-post il-gdid 18-sajda tal-grieden izjed
thajru ghal xi qabda kbira.

Dana Rozina u niesha qajla setghu jifhmuh, u ma setghu
«qatt jifhmuh hlief meta, hin bla waqt, kellhom ihallu lil dar-
hom u warajhom ihallu wkoll lill-mahbub Blackie, filwaqt 1i dan
kien ilu barra mid-dar in-nofs ta’ nhar kollu f£’dik il-lejla 1i kel-
lhom jitilqu mid-dar bla ebda hsieb n jgorru hwejjighom lejn
dar ohra 'l boghod. ' ’ '

Li-ghodwa tal-11 ta’ Gunju ta’ 1-1940 sebhet b’sems mimli
hsejjes ta’ treddin ta’ ajruplani jaqsmu l-ajru tal-gzira ta’ Malta
u ta’ tfaqqigh ta’ bombi 1i gajmu mis-sodda lil min kien ghadu
kif bexxaq ghajnejh. Kulhadd ifigg mill-bibien u mit-twieqi jis-
taqsi x'gara. In-nies damet ma ntebhet li fagqghet il-gwerra u
li l-ghadu kien sebah ihebb ghall-gzira. Matul in-nofs ta’ nhar
instema’ Ii xi djar ’1 hawn u 'l hinn iltaqtu v ggarrfu bl-attakki
tal-ghadu mill-ajru u xi nies inqerdu wkoll. In-nies ta’ l-ibliet, u
I-iktar ta’ Bormla, 1-Isla v 1-Birgu, Ii fuqghom dehret l-ewwel
tehdida ta’ attakki, hasbu biex iwarrbu minn djarhom u jfittxn
kenn il boghod mill-periklu. Ghal filghaxija ta’ dak il-jum xi
bombi wagghu madwar 1s-swar ta’ bejn it-trufijiet tal-Birgu u

. Haz-Zabbar, u n-nies ta’ dawk l-inhawi dik ‘il-lejla stess, min
kellu fejn jistkenn taht xi saqaf iehor, fittex li jighor hwejgu u
jitlag.

Fost dawn in-nies, Felic u Guza, il-missier w l-omm wa’

- l-erbat ahwa, Fredu, Tessie, Delina u Rozina, hasbu wkoll dik
il-lejla stess biex ihallu 1il darhom u jitilqu lejn 1-Imdina fejn
kellhom daqsxejn ta’ dar fil-genb tas-swar 11 jharsu lejn 1-Im-
tarfa. Malajr malajr, ghalhekk, il-missier u l-omm habirku biex
jikru trakk ta’ bniedem li sabu fil-qabda, u li soltu jgorr 1-gha-
mara u jghabbuh b’xi hwejjeg, ghodod tal-kéina u kulma deh-
rilhom 11 jkollhom bzonn, u flimkien ma’ l-erbat itfal ifittxn
jitilqu bil-girja lejn 1-Imdina. It-tlitt itfal bniet, fosthom l-iktar
Rozina, gabel ma telqu, daru mal-kmamar u ma’ l-irkejjen kol-
1ha biex jigbru lil Blackie, izda Blackie kien ghadu barra ; hargn
jfittxuh, sejhulu ghal darba u tnejn, izda Blackie ma deherx.
Kemm xtaqu jehduh maghhom u ma jhalluhx warajhom dak
l-imsejken ta’ qattus! Il-hsieb li sa jaghlqu I-bieb ta’ darhom.




BrackIe ~ 89

min jaf ghal kemm zmien, u jhallu warajhom dak l-imsejken ta’
Blackie, jigi u jsib il-bieb tad-dar maghluq, taht xita ta’ balal,
bla hadd ma jigbru taht xi saqaf biex jistkenn, bla hadd ma
jitimghu, dak il-hsieb sewwed mhux ftit il-qalb tat-tlitt ibniet,
Ii ma xtaqux jitilqu gabel ma jsibuh u jgorruh maghhom, ‘‘Ejja
nistennewh, forsi jigi ma jdomx...”” bdew ighidu galbhom mik-
sura. Imma l-missier u l-omm ma kellhomx sabar jistennew.
Tl-biza’ ta’ xi attakk ahrax tal-ghadu ghalgharrieda f’dawk l-in-
hawi ta’ periklu, it-treddin ta’ l-ajruplani ghaddejjin minn fuq
rashom jiggerrew ’l hawn u 'l hinn biex igerrxu l-ghadu; gagh-
luhom ifittxu jitilqu bla telf ta’ Zmien. Kienu ghabbew bil-
ghagla kulma setghu, bilkemm kien fadal wisa’ fuq it-trakk
biex jirkbu lkoll. [Hoss ta’ bomba fil-boghod, u t-treddin ta’
qatgha ajruplani ohra ghaddejjin jigru hekk kif lemhu, b’rihet

id-dawl tas-searchlights, lil dak tal-ghadu ’l barra mﬂL port ja- .~

harbu mill-balal tal-kanuni t&l—le&Sll u ta’ Sant’Jermu, gagh-
let 1il dawk in-nies ifittxu jaghlqu l-bieb tad-dar u jirkbu tkoll,
jitilqu u jaqbdu t-triq ghar-rotta ta’ 1-Imdina.

Kienu l-ghaxra ta’ bil-lejl. Il-missier u l-omm hada nifs
qawwi u bhal hassew irwiehhom mistrehin mit-taqtiq ta’ galb
kbir ta’ dik il-lejla, u ma qaghdux jahsbu jekk hallewx warajhom
xi haga 1i forsi nsewha u setghu jigu bzonnha. L-aqwa 1i wiehed
lahaq harab mill-periklu u dabbar rasu. Izda 1-bniet, u l-iktar
Rozina, ma setghux jissabbru bla ma jkollhom maghhom lil
Blackie. It-trig kollha jgergru u jisghobbihom ghax hallew waraj-
hom lil dak l-imsejken ta’ qattus! Xejn ma qaghdu jgibu qud-
diem ghajnejhom kemm qablilhom 1i telqu minn dik id-dar li
minn mument ghal iehor setghet tiltagat minn xi bomba tal-
ghadu u tordomhom.. mill-periklu li helsu minnu... mohhom
baqa’ dejjem ihewden fuq dak il-hali ta’ qattus. ““Min jaf fejn
mar jistkenn meta rega’ lejn id-dar u sab il-bieb maghlug; u ma
gibniehx maghna... min jaf kemm dam jinghi wara l-bieb’.
Hekk bejn wiehed u iehor bdew ighidu bejniethom dawk it-tlitt
ahwa bniet huma u sejrin matul it-trig.

Kien ghoddu gorob il-hin tal-hdax u nofs ta’ bil-lejl meta
fl-ahhar waslu 1-Imdina fid-dagsxejn ta’ dwejra 1i kellhon:
hemmbhekk. Feli¢, il-missier, nizel minn fuq it-trakk u fetah il-
bieb berah; dlonk huwa u r-ragel li saq it-trakk flimkien ma”
l-omm u t-tfal gabdu jhottu t- taghbl]a u jitfghu fejn gie gie biex
1-ghada, malli jisbah, jitqieghed kollox f’loku.

Dak il-lejl, ghajjenin, imheddlin minn dak it-tahbit u qtigh
ta’ qalb, dawk in-nies, wara li nfatru b’dak id-daqsxejn ta’ ikel
li setghu jlaqqtu, inxtehtu fuq mitrah fl-art, » dlonk l-gheja u
n-nghas ghalqilhom ghajnejhom.

It-tfal, fosthom Rozina w Delina, damu ftit ma raqdu,
ihewdnu fuq Blackie... u bih holmu... holmu li dak l-imsejken,
meta rega’ lura lejn darhom wu sab il-bieb maghluq, semghuh
jinghi u jinghi fuq il-ghatba tal-bieb u jsejhilhom bit-tnewwiha
tieghu minn fuq l-sprall tal-kantina... Kultant, meta jis-
tenbhu, wahda lill-ohra tistagsi: ‘“Min jaf, miskin Blackie...
issa min sa jitimghu... fejn sa jorqod?... Issa ma jsibx lilna, jit-
rekken maghna fuq is-sodda. Imissha tolqtu xi balla...”” Fl-ahhar,
kienu jergghu jaghlqu ghajnejhom, izda jibgghu joholmu bih 3l
1ejl kollu.

" Mat-tbexbix tal-ghodwa, kif hargu mill-friex u sabu rwieh-
hom taht saqaf iehor, bit-treddin ta’ l-ajruplani ghaddejjin minn
fug rashom, filwaqt 1i l-missier u l-omm bdew jighru hwejjig-
hom u jgeghduhom f{’posthom, galbhom dejjem ittaqtaq 1i minn
hin ghal iehor issejhilhom is-sirena biex imorru jdabbru rashom
gewwa XI kenn ta’ taht il-mina tas-sur 1i kien hemm f{'dawk

- I-inhawi, dawk it-tfal hassew iktar kiefra u morra dik il-firda
minn hbiebhom ta’ l-iskola, jew girien taghhom, u l-iktar
Rozina u Delina, mill-habib taghhom Blackie.

 Hekk ghaddew illgimghat b’dak it-taqtigh ta’ qalb, b’
bxajjar ’l hawn u ’l hinn ta’ bombi mitfughin mill-ghadu fuq
djar ta’ bliet u rhula, fosthom ta’ djar go I-Isla, il-Birgu u
Bormla, fejn xi nies intradmu qalb il-herba tal-gebel. Gew
waqtiet 1i kienu jaslu wkoll xi ahbarijiet koroh ta’ attakki horox
fuq it-tarzna u fuq il-bastimenti tal-gwerra u x-xtut tal-gzira, u
n-nies dejjem fuq ix-xwiek u mbezzgha jekk fost dawk kienx
hemm xi wiehed mghobbi bi provizjonijiet ghan-nies tal-gzira.

Wara xi xhur waqghet bhal hemda fuq l-ajru tal-gzira u
n-nies serrhet rasha minn dak il-biza’ li kienet thoss tul il-granet
u ljieli, dehlin u hergin gewwa l-kenn ta’ taht il-blat jew ta’ xi
mina ta’ hdejn is-swar—ighaddu l-iljieli bla ma jaghlqu ghaj-
nejhom. - : : ,

““Delina u Rozina wkoll hassew qalbhom tistrieh u ttir bil-
ferh meta semghu 1il missierhom u ommhom jiftiehmu biex hla

telf ta’ Zmien, dment li kien hemm dalk is-skiet ta’ attakki {I-
ajru, jahsbu jmorru mawra sad-dar biex igibu xi hwejjeg ohra
li bil-ghagla kienu hallew warajhom gabel ma telqu ghall-Imdina.
“Iva, papd, iva mamb, nigu maghkom”’, infexxew ighajtu dawk
17z-zewgt ibniet kollhom ferhana.

Li-ghada filghodu kmieni kmieni, il-missier, l-omm u t-tlitt
ibniet u t-tifel telqu bix-char-d-banc minn fuq is-Saqqajja ghall-
Belt u mill-Belt ghall-Bormla. Kellhom mitt sena sakemm jaslu
ghax bezghu i sa jsibu l-bieb ta’ darhom miftuh berah jew im-
farrak bir-rih ta’ xi bomba, bhalma gara f'xi djar ta’ dawk
l-inhawi. Kif waslu, sabu rwiehhom bhal gewwa xaghri... bahh
kull fejn thares... il-bi¢éa l-kbira tad-djar battala... hilief xi dar
’I hawn u 'l hinn b’xi nies li kienu ghadhom hemm ghax kienu
ghadhom ma sabux fejn ideffsu rashom band’ohra. Il-bieb ta” -
darhom sabuh maghluq u shih kif kienu hallewh. Ghagglu fet-
huh ifittxu jigru dawk il-ftit hwejjeg i kellhom bzonn jighru u
jitilqu qabel ma jinqala’ xi attakk mill-ajru. Izda Rozina u
Delina, u maghhom l-ahwa l-ohra, dlonk erhilhom ghal fuq is-
sur u fuq il-hitan tal-ghelieqi jistharrgu u jfittxu lil Blackie u
jrejhulu. Wahda mara harget mir-rixtellu ta’ razzett, u, wara
li stagsewha jekk ratx xi qattus iswed f’dawk l-inhawi, qal-
tilhom 1i dlonk kienet tarah jagbez il-hitan u jidhol fil-mandra u
fil-ghorfa taghhom jinghi bil-guh.

Stharreg mint hawn u stharreg minn hemm, fl-ahhar
Blackie fegg minn taht harruba, u, malli lemah lil dawk l-uéuly
i minn dejjem kellhom hniena minnu u ghozza ghalih—nies i
kien ilu jfittex ghalxejn u jnewhilhom wara I-bieb ta’ darhom,
dlonk qabez ghal fuq il-hajt tas-sejjieh w minnufih sab ruhu
f’hogor wahda minnhom, 1i flimkien ma’ hutha, telqu jigru bih
lejn id-dar u jghajtu bil-ferh: ‘‘Sibnieh, sibnieh’. Il-ftit fdal
ta’ l-ikel li kienu giebu maghhom xehtuhulu f’rokna u Blackie
ma damx ma belghu. ;

Tl-missier u l-omm, li kienu gabru kulma htigilhom gewwa
zewg bagalji u £'xi gfief, gaghlu lit-tfal jigbru malajr hwejjig-
hom, u ghabbewhom b’xi qfief. Tl Blackie xehtuh gewwa cur-
niena, u, wara li ghalqu t-twieqi u 1-bieb ta’ barra, telqu ghall-
Imdina.

(Jissvkta)



